
SASOSIY VOSITALARGA 

OID BHXS VA MHXSLAR 
MAQSADI VA AMALIYOTDA 

QO‘LLANILISHI

Nematova Dilnoza Azamatovna 
Samarqand iqtisodiyot va servis institutining tayanch doktoranti

Annotatsiya: Ushbu maqolada mamlakatimiz hozirgi bosqichida buxgalteriya hisobi va hisobotini isloh qilish, xorijiy inves-
torlarni jalb qilish, moliyaviy hisobotlarning shaffofligini oshirish, moliyaviy hisobotning xalqaro standartlarga uyg‘unlash-
tirish va keng doiradagi iqtisodiy o‘zgarishlarni amalga oshirish bilan bog‘liq jihatlar yoritilgan.

Kalit sо’zlar: buxgalteriya hisobi, moliyaviy hisobot, buxgalteriya hisobining milliy standartlari, moliyaviy hisobotning 
xalqaro standartlari, uzoq muddatli aktivlar, moddiy aktivlar va asosiy vositalar.
Abstract: This article examines aspects related to the reform of accounting and reporting in our country, attracting foreign 
investors, increasing the transparency of financial reporting, harmonizing financial reporting with international standards, 
and implementing large-scale economic changes.

Key words: accounting, financial reporting, national accounting standards, international financial reporting standards, 
long-term assets, tangible assets and fixed assets.
Аннотация: В данной статье рассматриваются аспекты, связанные с реформированием бухгалтерского учета 
и отчетности в нашей стране, привлечением иностранных инвесторов, повышением прозрачности финансовой 
отчетности, гармонизацией финансовой отчетности с международными стандартами, а также реализацией широ-
комасштабных экономических изменений.

Ключевые слова: бухгалтерский учет, финансовая отчетность, национальные стандарты бухгалтерского учета, 
международные стандарты финансовой отчетности, долгосрочные активы, материальные активы и основные 
средства. 

            
K I R I S H

Iqtisodiyotning zamonaviy globalizatsiyasi milliy hisob tizimni xalqaro darajaga yetkazish, moliyaviy hiso-
botlarning muvofiqligini ta’minlash va o‘zaro uyg‘unlashtirishni davrning o‘zi taqozo qilmoqda. Bu esa moliyaviy 
hisobotdadagi zaruriy ahborotni olishda o‘zaro tafovutlarni muvofiqlashtirishda muhimdir. 

Xalqaro amaliyotda kompaniyalar asosiy vositalarini hisob va hisobotda aks ettirish maxsus “Asosiy vosi-
talar”, deb nomlangan 16-son BHXS (IAS) bilan tartibga solingan. Bizning respublikamizda, korxonalarning 
asosiy vositalarini hisob va hisobotda aks ettirish tartiblari 5-son BHMS “Asosiy vositalar” hamda 21-son BHMS 
“Xo‘jalik yurituvchi subyektlarning moliyaviy-xo‘jalik faoliyati buxgalteriya hisobi hisobvaraqalar rejasi va uni 
qo‘llash bo‘yicha yo‘riqnoma”da belgilangan. 

Ta’kidlash joizki, hozirgi paytda amalda bo‘lgan ushbu milliy standartlarimiz korxonalar asosiy vositalarga 
doir xalqaro amaliyotda qabul qilingan ko‘plab tartiblarga to‘lig‘icha mos emas. Shu sababli 16-son BHXS 
(IAS) da belgilangan tartiblarni amaliyotda qo‘llash buxgalteriya xizmati xodimlari tomonidan yangicha bilim 
va ko‘nikmalarni xosil qilishni taqazo etmoqda. Aynan shular hozirgi kunda respublikamizda korxonalar asosiy 
vositalariga doir 16-son BHXS (IAS)da belgilangan tartiblarni amaliyotga joriy etish yo‘llarini chuqur tadqiq 
etishni dolzarb qilib qo‘ymoqda.

Tadbirkorlik subyektlari moliyaviy hisobotlarini tayyorlashda moliyaviy hisobining xalqaro standartlari 
(MHXS) tamoyillariga muvofiqligini ta’minlanishi, nafaqat yirik, balki o‘rta va kichik korxonalarning boshqaruv 
qarorlarini qabul qilishda asos sifatida xizmat qiladi. MHXSlari asosida tayyorlanadigan moliyaviy hisobot 
ko‘proq axborotlarni o‘zida mujassamlashtiradi. 

So‘nggi yillarda mamlakatimizda moliyaviy hisobotlarni tuzishni me’yoriy-huquqiy jihatlarini MHXSga 
uyg‘unlashtirish borasida zaruriy chora-tadbirlar amalga oshirilayotganligi alohida ahamiyat kasb etmoqda. 

Moliyaviy hisobotning xalqaro standartlariga o‘tishni jadallashtirish orqali xorijiy investorlarni zarur axborot 
muhiti bilan ta’minlash va xalqaro moliya bozorlariga kirish imkoniyatlarini kengaytirish, shuningdek, hisob 
va audit sohalari mutaxassislarini xalqaro standartlar bo‘yicha tayyorlash tizimini takomillashtirish  doirasida 
zaruriy chora-tadbirlarni amalga oshirish haqida alohida ta’kidlangan[1].

M A V Z U G A  O I D  A D A B I Y O T L A R  T A H L I L I
Respublikamizda oxirgi yillarda MHXSlarini korxonalar amaliyotiga joriy etish masalalari borasida ko‘plab 

darsliklar, o‘quv qo‘llanmalar, ilmiy maqolalar chop etilmoqda. Ular sirasiga olimlarimizdan S.Tashnazarov, 
D.Narbekov, Sh.Raxmonov, A.Turayev, Sh.Ergasheva, A.Ibragimov, N.Rizayev, I.Ibragimova, J.Qurbanbayev, 
S.Djumanov, K.Urazov, M.Po‘latov, E.Mo‘ydinov va boshqalar qalamiga mansub ishlarni kiritish mumkin. Shub-
hasiz, ushbu ishlar respublikamizda asosiy vositalar bo‘yicha MHXSlarda belgilangan tartib-qoidalarni korxo-
nalar amaliyotiga joriy etishda muhim o‘rin tutadi. 

T A D Q I Q O T  M E T O D O L O G I YA S I
MHXSlarga ko‘ra korxonalar asosiy vositalarni hisob va hisobotda aks ettirishning amaliy masalalarini 

tadqiq qilishda biz tomonimizdan tizimli yondoshuv, deduksiya, induksiya, tahlil, taqqoslash, qiymatni baholash-
ning diskontlash va boshqa usullaridan foydalanildi. 

T A H L I L  V A  N A T I J A L A R
Bugungi kunda respublikamizda buxgalteriya hisobining asosiy qoidalari, shuningdek, buxgalteriya hiso-

bini tashkil etish prinsiplari va talablarini MHXSning prinsiplari va talablariga uyg‘unlashtirish zarur. Xo‘jalik 
yurituvchi subyektlari moliyaviy hisob va hisobotlarini MHXSning asosiy qoidalariga asosan tuzishi hisobotning 
shaffofligini ta’minlaydi. Xo‘jalik yurituvchi subyektlari uchun MHXS talablariga muvofiq ravishda hisobot berish 
xo‘jalik subyektining moliyaviy-iqtisodiy faoliyati to‘g‘risidagi ma’lumotlarni olishga, shu bilan birga, moliyaviy 
hisoblarning ishonchliligini oshirish imkonini beradi. 

MHXS jadal amaliyotga kirib kelishi natijasida, bir qator muammolar paydo bo‘ldi, ya’ni: 
- MHXS va BHMS parallel hisob yuritilishi natijasida, buxgalteriya hisobi murakkablashdi; 
- mavjud dasturiy mahsulotlar mukammal emasligini ko‘rsatdi; 
- ikki standart maqsadlari farqlanishi, mamlakatimiz hisobotlari moliyaviy tavsifga ega bo‘lgan bir vaqtda, 

MHXS investorlar uchun eng shaffof ma’lumotlarni taqdim etishga qaratilgan (bunga korxonalar hozirgi kunda 
tayyor emas). 

O‘zbekiston Respublikasining “Buxgalteriya hisobi to‘g‘risida”gi Qonunning 17-moddasi, Soliq Kodeksining 
306-moddasi, 5-son “Asosiy vositalar” nomli BHMSning 35-bandiga asosan yer qiymati amortizatsiya qilin-
maydi. Shuningdek, 16-son “Asosiy vositalar” BHXSda “Mulk, mashinalar va uskunalar” BHXSning 56-para-
grafida yer va bino birga xarid qilinganda ham alohida amortizatsiya qilinadigan qiymat bilan bog‘liq holatlar 
to‘g‘risida ma’lumotlar keltirilgan[2]. 

5-BHMSga asosan asosiy vositalar tarkibiga 0170 schotda “Ish hayvonlari”, 0171 schotda yuritilayotgan 
“Mahsuldor mollar”, 0180 schotida “Ko‘p yillik o‘simliklar” kiritilgan. Jumldan, 16-sonli BHXSda hayvonlar va 
o‘simliklar, 41-son “Qishloq xo‘jaligi” BHXSda qishloq xo‘jaligiga doir aktivlar hisobi yuritiladi. Sotish uchun tav-
siya qilinayotgan mulk, mashinalar va asbob-uskunalar 5-son MHXSda “Sotishga mo‘ljallangan uzoq muddatli 
aktivlar va tugatilgan faoliyat” bilan bilan bog‘liq holatlarni o‘z ichiga oladi[3]. 

Demak, xalqaro standartlarga o‘tishda biz me’yoriy-huquqiy bazaga o‘zgartirishlar kiritishimiz lozim ekan-
ligini ushbu holatlarda yaqqol namoyon bo‘lmoqda. Bu holat, auditda to‘la va asosli buxgalteriya hisob standart-
lari asosida olib borilishida auditorlik xulosalari ishonshligini ta’minlanish uchun mutanosibdir. Xalqaro stan-
dartlar asosida yuritiladigan moliyaviy hisobotlarga Milliy hisob tizimidagi moliyaviy hisobotlarni uyg‘unlashtirish 
orqali hisobotlarning investitsion jozibadorligini oshirish muhimdir. 

Asosiy vositalar hisobini yuritishda alohida o‘ziga xos jihatlarini e’tiborga olgan holda, MHXSlar talablariga 
muvofiqligini ta’minlash orqali hisobotning ishonchliligini oshirish zarurdir. Bunda, moddiy aktivlar o‘z navbatida, 
ikkita guruhga ajratiladi: Uzoq muddatli moddiy aktivlar va qisqa muddatli moddiy aktivlardir. Hozirgi amali-
yotimizda qo‘llanib kelinayotgan “asosiy vositalar” tushunshasi “uzoq muddatli moddiy aktivlar”ning mohiyati 
va aniqliklarini o‘zida mujassamlashtirishi kerak. Bu asosiy vositalar atamasi ushbu uzoq muddatli moddiy 
aktivlarni qanchalik darajada tavsiflashi muammoli holat, ya’ni misol uchun nomoddiy aktivlar asosiy vosita 
emasmi, degan savol tug‘iladi. 

Shu bois, asosiy vositalar tushunshasini yangi bozor iqtisodiyoti sharoitiga moslashtirish zarurati mavjud, 
deb o‘ylaymiz. Fikrimizcha, uzoq muddatli moddiy aktivlar tarkibini xalqaro standartlarga muvofiqlashtirsak, 
“Mulk (yer), bino, mashina va asbob-uskunalar” atamasini amaliyotga kiritish maqsadga muvofiq[4].

SMilliy standartlarimizda asosiy vositalarga berilgan ta’rif xalqaro standartda “mulk, bino, mashina, asbob-

uskunalar”ga berilgan ta’rifga to‘liq muvofiq keladi. 
Xalqaro standartga ko‘ra “Mulk, mashinalar va uskunalar” obyektlari aktiv sifatida tan olinadi, bunda katta 

ehtimol bilan ta’kidlash mumkinki, korxona aktivlarni foydalanish bilan bog‘liq iqtisodiy naf oladi va korxona 
ushun aktivning qiymati ishonchli baholanishi mumkin. 

Xalqaro standartlarda “mulk, bino, mashina va asbob-uskunalar”ni tan olishda bir davrda ko‘p vaqt o‘tishni 
talab etadi, deb ko‘rsatilgan bo‘lsa, respublikamiz milliy standartida bir yildan ortiq deyilgan. Bundan tashqari, 
milliy standartda O‘zbekiston Respublikasida belgilangan minimal ish haqining 50 barobaridan ortiq qiymatdagi 
buyumlar mulk, mashinalar va asbob-uskunalar sifatida tan olinishi e’tirof etilgan[5]. Fikrimizcha, bu mezonni 
xalqaro standartlarga muvofiqlashtirishni talab etadi. 

Har bir korxona o‘zining hisob siyosatida bir davrdan ortiq xizmat qiluvchi, ishlab chiqarish, xizmat 
ko‘rsatish yoki ma’muriy boshqaruv jarayonida foydalanuvchi “asosiy vositalar” tarkibini standart talablaridan 
kelib chiqib mustaqil belgilashi kerak. Chunki biror-bir kichik korxona uchun qiymati minimal ish haqining 50 
barobaridan kam bo‘lgan vositalar bo‘lishi mumkin. Amaldagi tartibga ko‘ra, hozirgi kunda qiymati 50 minimal 
ish haqidan kam bo‘lgan vositalar “asosiy vositalar” sifatida e’tirof etilmasligi natijasida ularga depretsiatsiya 
hisoblanmay qolmoqda, ularning to‘liq qiymati shu davr xarajatlariga kiritilmoqda. Bu jarayonlarni hisob tamo-
yillariga muvofiqlashtirish maqsadga muvofiq, deb o‘ylaymiz[6]. 

“Asosiy vositalar”ning tarkibi(holatlari)ni xalqaro standartlarga muvofiqlashtirish kerak. Xalqaro standartda 
“Mulk, mashinalar va uskunalar”ning holatlari keltirilgan. Binobarin 5-son “Asosiy vositalar” BHMSda asosiy 
vositalar tarkibi belgilanmagan. Bu tarkib 21-son BHMSda schotlar rejasidagi asosiy vositalarning tarkiblarga 
alohida schotlar ajratilgan. Fikrimizcha, 5-son BHXSda “Asosiy vositalar”ning tarkiblarini keltirish kerak. 

Mamlakatimiz amaliyotida yer davlatning mulki hisoblanadi. Yerdan uzoq muddatga foydalanish huquqi 
berilgan. Huquq bo‘lganligi bois, bu nomoddiy aktiv sifatida e’tirof etilishi hisob tamoyillariga muvofiq keladi, deb 
o‘ylaymiz. Yerni obodonlashtirish, uzoq muddatli ijaraga olingan asosiy vositalarni obodonlashtirish xarajatlarini 
tegishli davrlar xarajatlariga kiritish hisob tamoyillariga muvofiq keladi. Ishchi va mahsuldor mollar, ko‘p yillik 
o‘simliklarni biologik aktiv sifatida tan olish tamoyillarini belgilovchi standartlarni ishlab chiqish kerak. 

Xalqaro standartda ehtiyot qismlari va servis asbob-uskunalari odatda zaxira sifatida hisobga olinishi va 
iste’mol qilinishi mobaynida foyda va zararlarda tan olinishi qayd qilingan. Biroq, agar tashkilot ularni bir davrdan 
ortiq davrda foydalanishni ko‘zda tutsa, yirik ehtiyot qismlar va rezervdagi asbob-uskunalar “asosiy vosita” sifa-
tida tasniflanadi. Analogik tarzda, agar ehtiyot qismlar va servis asbob-uskunalari “Asosiy vosita” obyektlaridan 
ekspluatatsiya qilish bilan bog‘liq holda foydalanilgan taqdirda “Asosiy vosita” sifatida hisobga olinadi. 

Xalqaro standarda tashkilot “Mulk, mashinalar va uskunalar”ga qilingan xarajatlari ularning sarflanish 
davrida tan olinishi ko‘zda tutilgan. Bular qo‘yidagilarni o‘z ishiga oladi: 

– “Mulk, mashinalar va uskunalar” obyektlarini xarid qilish va jihozlash bilan bog‘liq holda sarflangan xara-
jatlar; 

– obyektni boyitish, qisman almashtirish va unga xizmat ko‘rsatilishi oqibatida amalga oshirilgan xarajatlar 
sifatida tan olinadi[7]. 

Milliy standartda ham mulk, bino, mashina va asbob-uskunalarning qiymatiga to‘g‘ridan to‘g‘ri kiritiluvchi 
xarajatlarni alohida moddada ajratish maqsadga muvofiq, deb o‘ylaymiz. Bu holat ularning tannarxi oshishi 
mexanizmini to‘g‘ri belgilash imkoniyatini beradi. 

X U L O S A  V A  T A K L I F L A R
“Asosiy vositalar” deb nomlangan 16-son BHXS(IAS)da belgilangan tartib-qoidalar respublikamizning 

5-son BHMSda belgilangan tartib-qoidalardan ko‘p jihatlari bilan farq qiladi. Mamlakatimiz korxonalari hisob 
amaliyotiga mazkur xalqaro standartni joriy etish foydalanuvchilar uchun tadbirkorlik subyektlarining asosiy 
vositalari to‘g‘risida har taraflama ishonchli ma’lumotlarni olish hamda ushbu ma’lumotlarda aniq iqtisodiy man-
tiqni ta’minlash imkonini beradi. 

Xorijiy tajribalarga muvofiq kapital xarajatlar aktivlarning xizmat qilish muddati uzayishiga olib kelsa, 
bunday xarajatlar depretsiatsiya summasini kamaytirishga moslashtiriladi. Natijada aktivlarning boshlang‘ich 
qiymati o‘zgarmaydi, uning qoldiq qiymati esa ushbu kapital xarajatlar summasiga oshadi. 

Amaliyotda kapital ta’mirlash xarajatlarini ishlab chiqarish yoki davr xarajatlariga kiritish ko‘rsatilgan. 
Xalqaro standartlar talabalaridan kelib chiqib, kapital ta’mir mehnat unumdorligi oshishi yoki mahsulot sifati 
yaxshilanishiga olib kelsa, uni “Mulk, mashinalar va uskunalar” qiymatida hisobga olish maqsadga muvofiq, 
deb o‘ylaymiz.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

296 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, iyul.  № 7-son.

Foydalanilgan adabiyotlar ro‘yxati
1. Ўзбекистон Республикаси Президентининг 24.02.2020 й. ПҚ-4611-сон “Молиявий ҳисоботнинг халқаро стан-

дартларига ўтиш бўйича қўшимча чора-тадбирлар тўғрисида”ги Қарори. lex.uz.
2. БҲХС (IAS) 16 “Асосий воситалар”. nrm.uz.
3. МҲХС (IFRS) 5 “Сотиш учун мўлжалланган оборотдан ташқари активлар ва тугатилган фаолият”. staff.tiiame.uz.
4. Ташназаров С.Н. Молиявий хисоботнинг халқаро стандартлари: Олий ўқув юртлари магистратура мутахассис-

ликлари учун дарслик.‒ Т.: “ИҚТИСОД-МОЛИЯ”. 2019.‒ 584-6. 
5. Уразов К.Б.,Пўлатов Э.М. Бухгалтерия ҳисоби. Дарслик.‒ Т.: “Fan va texnologiyalar nashriyot matbaa uyi”, 2021.‒ 

560 бет.
6. Нематова Дилноза Азаматовна, Корректировка Счета Основных Средств На Международные Финансовые 

Стандарты, Central asian journal of innovations on tourism management and finance, Volume: 04 Issue: 09 | 2023 
ISSN: 2660-454X.

7. https://cajitmf.centralasianstudies.org.
8. http://www.gaap.ru.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

310 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, iyul.  № 7-son.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 7

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Xondamir Ismoilov  Xondamir Ismoilov 
Sahifalovchi va dizayner: Sahifalovchi va dizayner: Iskandar IslomovIskandar Islomov

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

Litsenziya raqami: №046523. PNFL: 30407832680027


